
Problemin aktuallığı. Ümummilli lider 

Heydər Əliyevin rəhbərliyi ilə Azərbaycanda 

hüquqi dövlət quruculuğu prosesi konstitusion 

prinsiplər üzərində qurulubdur. Bu proseslər 

müasir dövrdə Azərbaycan Respublikasının 

Prezidenti İlham Əliyev cənabları tərəfindən 

uğurla davam və inkişaf etdirilərək həyata keçi-

rilir. Prezident İlham Əliyev cənabları tərəfin-

dən uğurla həyata keçirilən müasir konstitusiya 

islahatları xüsusən iki aspekt üzrə daha çox tə-

zahür edir. Konstitusiya islahatları bir tərəfdən 

xalq hakimiyyətinin möhkəm təməllər üzərində 

qurulmasına və gücləndirilməsinə xidmət edir, 

digər tərəfdən isə, dövlət hakimiyyətinin və 

dövlət idarəetməsinin həyata keçirilməsində bi-

lavasitə iştirak edən hər bir dövlət vəzifəli şəx-

sin - dövlət qulluqçusunun, o cümlədən hər bir 

dövlət orqanının konstitusion-hüquqi məsuliy-

yətinin artırılmasını şərtləndirir. Fikrimizcə, bu 

amillər dövlət qulluqçularının konstitusion-hü-

quqi məsuliyyətinin təşəkkülünün araşdırılma-

sını, onun anlayışının ifadə edilməsini və tərkib 

hissələrinin müəyyən olunmasını özündə ehtiva 

edir. Bu nöqteyi-nəzərdən demək olar ki, müa-

sir dövrdə dövlət qulluğu hüquq münasibətləri 

sistemində məsuliyyət məsələsi xüsusi əhəmiy-

yət kəsb edir. Qeyd edilənlər belə qənaətə gəl-

məyə əsas verir ki, cəmiyyətin inkişafının müa-

sir mərhələsində dövlət vəzifəli şəxslərin - döv-

lət qulluqçularının konstitusion-hüquqi məsu-

liyyətinin tərkib elementlərinə dair məsələ el-

mi-nəzəri və konseptual baxımdan, o cümlədən 

təcrübi cəhətdən aktuallığı ilə seçilir.  

Tədqiqatın məqsədi dövlət qulluqçularının 

konstitusion-hüquqi məsuliyyətinin tərkib ele-

mentlərinə dair elmi-nəzəri və normativ müd-

dəaların təhlilindən ibarətdir. Göstərilən məqsə-

də nail olmaq üçün tədqiqat zamanı qarşıya aşa-

ğıdakı vəzifələr qoyulmuşdur: dövlət qulluqçu-

larının konstitusion-hüquqi məsuliyyətinin tə-

şəkkülünə dair elmi-nəzəri müddəaları ümumi-

ləşdirmək; dövlət qulluqçularının məsuliyyəti-

nin konstitusiya əsaslarını müəyyən etmək, 

dövlət qulluqçularının konstitusion-hüquqi mə-

suliyyətinin tərkib elementlərini fərqləndirmək 

və müasir elmi-nəzəri konsepsiyanın formalaş-

masına dair mülahizələr ifadə etmək.  

Əsas materialın şərhi. Müasir demokratik 

cəmiyyətin, hüquqi dövlətin, sosial tərəqqinin 

əsas prinsiplərinin Azərbaycan Respublikasının 

Konstitusiyasında təşəkkül tapması yeni ictimai 

münasibətlərin yaranmasına səbəb olmuşdur. Bu 

tip ictimai münasibətlər sistemində dövlət qullu-

ğu hüquq münasibətləri xüsusi ilə fərqlənir. İnki-

şaf tarixi nöqteyi-nəzərdən qeyd etmək lazımdır 

ki, Azərbaycanda dövlət qulluğu münasibətləri-

nin hüquqi bazası müasir dövrdə daha çox təşək-

kül tapmış, formalaşmış və inkişaf etmişdir.  

Konstitusion normalar hüququn digər sa-

hələri üçün prioritet təşkil etdiyi kimi dövlət 

qulluğu hüquq münasibətlərinin tənzimlənməsi 

üçün də üstünlük təşkil edir. Dövlət qulluğu hü-

quq münasibətlərinin əsas və həlledici subyekt-

lərindən biri dövlətdir. Bunu nəzərə alaraq qeyd 

etmək olar ki, dövlət hakimiyyəti sistemində 

dövlət qulluğunun hüquqi əsaslarının müəyyən 

edilməsində konstitusion normalar əsas və həl-

ledici statusa malikdir. Bu əlamət dövlət qullu-

ğunun ümumi-hüquqi xarakterli ictimai müna-

sibətlər sisteminə daxil olduğunu göstərir. La-

kin, nəzərə almaq lazımdır ki, dövlət qulluğu 

peşəkar əmək fəaliyyətinin xüsusi növü olaraq 

fərdi-hüquqi ictimai münasibətlər sisteminin 

ayrılmaz tərkib elementlərinə malikdir. Konsti-

tusiya hüquq normalarında dövlət hakimiyyəti 

sistemində dövlət qulluğunu xarakterizə edən 

ümumi və xüsusi normalar mövcuddur. Konsti-

tusiyada dövlət hakimiyyəti sistemində dövlət 

qulluğu hüquq münasibətlərinə dair normalar 

kompleksi təsbit edilmişdir. Həmin normalar 

sisteminə: xalq hakimiyyəti, dövlətin əsasları, 

dövlət hakimiyyətinin təşkili və həyata keçiril-

məsi, cəmiyyətin və dövlətin siyasi həyatında 

vətəndaşların iştirak hüququ, dövlətin idarə 

olunmasında vətəndaşların iştirak etmək hüqu-

qu, seçki hüququ, insan və vətəndaş hüquq və 

azadlıqlarına dövlət təminatı kimi digər norma-

tiv müddəalar daxildir. Bu tip normativ müd-

dəalar dövlət hakimiyyəti orqanlarının və döv-

lət vəzifəli şəxslərin konstitusion-hüquqi məsu-

liyyətini şərtləndirir. F.T.Nağıyev yazır ki, 

müasir demokratik dövlətdə suverenliyin daşı-

yıcısı və hakimiyyətin yeganə mənbəyi xalq ol-

duğu üçün konstitusiyalar da xalq tərəfindən, 

yaxud xalqın adından qəbul edilir. Xalq təsise-

dici hakimiyyətə malik yeganə subyekt olduğu 

üçün onun qəbul etdiyi konstitusiya da analoji 

xarakterlidir. Konstitusiya dövlət və ictimai qu-

ruluşun əsaslarını, dövlət hakimiyyətinin həyata 

keçirilmə mexanizmini təsis edir [8, s.19]. 

C.A.Süleymanovun fikrincə, konstitusiya hü-

quq normaları vasitəsi ilə dövlət hakimiyyəti və 

yerli özünüidarə orqanlarının sistemi və növlə-

ri, qanunvericilik, icra və məhkəmə hakimiyyəti 

orqanlarının hüquqi statusu, onların formalaşdı-

rılması qaydası, səlahiyyətləri, fəaliyyət forma-

ları, qarşılıqlı münasibətləri təsbit edilir [10, 

s.9]. Konstitusion normaların hüquqi statusuna 

dair normativ və elmi müddəalar belə qənaətə 

gəlməyə əsas verir ki, xalqın qəbul etdiyi kons-

titusiyanın normalarına riayət etmək, onların ic-

rasını səmərəli yerinə yetirmək dövlət orqanla-

rının, dövlət vəzifəli şəxslərin - dövlət qulluq-

çularının əsas vəzifə borcu olduğuna görə, hə-

min öhdəliklər ilk növbədə onların konstitusi-

on-hüquqi məsuliyyətini şərtləndirir və onun 

tərkib elementlərini fərqləndirir.    

Dövlət qulluqçularının konstitusion məsu-

liyyəti özündə siyasi, hüquqi və mənəvi aspekt-

ləri birləşdirir. Konstitusion-hüquqi məsuliyyət 

institutu müasir dövrdə daha çox formalaşır və 

inkişaf edir. Konstitusion-hüquqi məsuliyyət 

institutunun təşəkkülünün müvəqqəti çətinliklə-

rinə baxmayaraq, onun mövcudluğu təcrübi cə-

hətdən mühüm əhəmiyyət kəsb edir, o cümlə-

dən perspektivli və ictimai əhəmiyyətli məsələ 

kimi geniş xarakterizə olunur. Konstitusion-hü-

quqi məsuliyyətin ictimai əhəmiyyətinə, təcrü-

bədə tətbiqi mexanizminə, hüquqi məsuliyyətin 

xüsusi növü kimi xarakterik xüsusiyyətinə aid 

bir sıra dəyərli elmi əsərlər həsr edilmişdir [12; 

18, s.405-410; 21, s.86-91; 22; 33, s.35-43]. 

Nəzəriyyədə hüquqi məsuliyyətin növlərinin 

geniş yayılmış məlum siyahısında - intizam, in-

zibati, maddi, mülki-hüquqi, cinayət, konstitu-

sion-hüquqi növləri sadalanır [32, s.466-468]. 

Bu siyahıda konstitusion-hüquqi məsuliyyətin 

yer tutması təqdirə layiqdir. Elmi müzakirələr 

zamanı qeyd edilir ki, hüquqi məsuliyyət – bu 

dövlətin hüquq və qanunlar əsasında, qanunla-

rın realizəsi prosesindəki məsuliyyətidir. Hüqu-

qi məsuliyyət bir qayda olaraq hər şeydən əvvəl 

konstitusiya normalarında adekvat ifadəsini ta-

pır, onlar öz növbəsində, cari qanunvericilikdə 

konkretləşir və inkişaf edir [29, s.21]. Prof. 

Z.A.Əsgərov yazır: hüquqi məsuliyyət anlayışı 

daim inkişafdadır və hər bir hüquq sahəsi öz 

münasibətlərinin xüsusiyyətlərindən irəli gələn 

hüquq məsuliyyəti mexanizmi işləyib hazırla-

yıb. Məsuliyyət mütləq baş vermiş hüquq po-

zuntusunun xarakterinə uyğun gəlməli, qorunan 

münasibətlərin xüsusiyyətləri nəzərə alınmalı-

dır. Əks təqdirdə məsuliyyət nəinki səmərəli ol-

maz, həm də arzuolunmaz nəticələr verə bilər. 

Əsasən, hüquq ədəbiyyatında sahə aidiyyətinə 

görə məsuliyyətin cinayət, mülki, inzibati mə-

suliyyət kimi növləri fərqləndirilir. Son illərdə 

konstitusion məsuliyyət anlayışı işlənməkdədir 

[4, s.284]. Müəllif daha sonra yazır ki, konstitu-

sion hüquqi məsuliyyət bir çox hallarda siyasi 

proseslərlə üzvi surətdə bağlıdır və hələlik bu 

məsuliyyətlə bağlı hüquqşünaslıqda sabit və 

ümumi qəbul olunmuş nəzəriyyə formalaşma-

yıb [4, s.285]. İ.M.Cəfərovun fikrincə, məsuliy-

yət çoxcəhətli anlayış olmaqla, hər bir şəxsin 

cəmiyyət qarşısında mənəvi borcu və hüquq 

normalarına əməl olunması ilə fərqlənən əxlaqi 

və hüquqi kateqoriyadır. Məsuliyyət geniş mə-

nada - cəmiyyət tərəfindən mühakimə olunan 

əməllər törətmiş şəxsin üzərinə etdiyi əməllərin 

mənfi nəticələrinə məruz qalmaq öhdəliyinin 

qoyulmasıdır [2, s.339]. Qeyd olunan müddəa-

lar konstitusiyanın yüksək hüquqi statusunu, 

sosial, siyasi və mənəvi əhəmiyyətini göstərir. 

Bu amillər dövlət qulluqçularının konstitusion-

hüquqi məsuliyyətinin yaranmasını, daha doğ-

rusu xüsusi işçi kateqoriyasına münasibətdə hü-

quqi məsuliyyətin məxsusi növünü şərtləndirir, 

onun xarakterik xüsusiyyətini özündə ehtiva 

edir. Y.L.Şuljenkonun fikrincə, konstitusion 

məsuliyyət Konstitusiyanın mühafizəsinin ün-

sürlərindən biri olduğuna görə, bu institutun in-

kişafı aspektində onun tədqiqi birinci dərəcəli 

əhəmiyyətə malikdir [34, s.5]. Müəlliflər hesab 

edirlər ki, konstitusion-hüquqi məsuliyyətin xa-

rakterik xüsusiyyətinə onun tətbiqi üçün vahid 

prosessual formanın olmaması və konstitusion-

hüquqi məsuliyyətin sanksiyalar şəklində fərd-

lərin şəxsi, fiziki azadlığına təsir etməməsi, 

şəxslərin əmlakının vəziyyətinə birbaşa təsir 

göstərməməsi, qulluq üzrə asılılıqdan birbaşa 

kənar həyata keçirilməsi aiddir [11, s.16].  

Y.M.Buravlyev haqlı olaraq dövlət qulluğu 

sistemində hüquqi məsuliyyətin növləri sırasına 

konstitusion-hüquqi məsuliyyəti də daxil etmiş-

dir. Müəllifin fikrincə, konstitusion-hüquqi mə-

suliyyət tədbirlərinə, ilk növbədə, dövlət tərə-

findən dövlət orqanlarının, vəzifəli şəxslərin       

və s. fəaliyyətlərinin mənfi qiymətləndirilməsi 

olduğunu, habelə zəruri tədbirlərin, hüquqi nor-

maların sanksiyalarının tətbiq edilməsini vurğu-

lamaq lazımdır. Eyni zamanda, inzibati məsu-

liyyəti, tamamilə fərqli hüquqi xarakter daşıyan 

və cəzalandırıcı deyil, siyasi və ya ictimai cəza-

landırma məqsədləri olan, konstitusion-hüquqi 

məsuliyyətlə əvəz etmək olmaz [16, s.101-110].  

Hüquq nəzəriyyəsində göstərilir ki, konsti-

tusiya məsuliyyəti konstitusiya normalarının 

pozulması nəticəsində yaranır və subyekt üçün 

xüsusi mənfi nəticələrlə ifadə olunur. Bu cür 

məsuliyyətin fərqli bir xüsusiyyəti onun siyasi 

xarakteridir, buna görə də, hüquqpozanın siyasi 

məzəmməti (etimadsızlıq ifadə etmək, siyasi 

uğursuzluq və s.), sonra isə şəxsi və (və ya) əm-

lak məhdudiyyətləri ön plana çıxır. (Müəllif 

Rusiya təcrübəsinə əsaslanaraq nümunə olaraq - 

Dövlət Dumasını vaxtından əvvəl buraxmaq, 

Rusiya Federasiyasının prezidentinin istefasını, 

yüksək vəzifəli şəxslərin vəzifədən azad edil-

məsini, müəyyən dərəcələrdən məhrum edilmə-

sini qeyd edir). Bir qayda olaraq, konstitusiya 

məsuliyyəti müəyyən normanın yox, konstitusi-

ya-hüquqi göstərişlərin ümumi tələblərini poz-

maq üçün yaranır [32, s.467]. Konstitusiya mə-

suliyyəti – fiziki və ya hüquqi şəxs tərəfindən 

mövcud qanunvericiliyə uyğun olaraq onun 

üzərinə qoyulmuş funksiyaların, vəzifələrın, 

hüquqların, səlahiyyətlərin pozulması nəticəsin-

də yaranan məsuliyyətdir. Bu məsuliyyət nö-

vündə birinci yerə bərpa funksiyası çıxır. Kons-

titusiya qanununda bu funksiya qanun pozuntu-

larının aradan qaldırılmasında və dövlət aparatı-

nın normal işləməsini, deputatların, vəzifəli 

şəxslərin fəaliyyətini təmin etmək üçün tədbir-

lər görülməsində ifadə olunur [31, s.237]. Bela-

ruslu alim A.M.Boqoleykonun fikrincə, konsti-

tusion-hüquqi məsuliyyət Konstitusiyaya və 

konstitusiya hüququnun digər mənbələrınə uy-

ğun olaraq, konstitusiya hüquq pozuntusu nəti-

cəsində təqsirkar subyektlər üçün mənfi nəticə-

lər müəyyən edir [15, с.23]. D.B.Katkova və 

E.V.Korçiqonun fikrincə, konstitusion-hüquqi 

məsuliyyət – konstitusiya hüquq normalarının 

pozulmasına görə təqsirkar şəxsə (orqana, döv-

lətə) hüquqi normanın sanksiyası ilə nəzərdə tu-

tulmuş və şəxsi, təşkilati və ya əmlak xarakterli 

mənfi nəticələrlə ifadə olunmuş dövlət məcbu-

remə tədbirlərinin tətbiq edilməsidir [19, s.16]. 

Müəlliflər haqlı olaraq yazırlar ki, vəzifəli şəxs-

lərin konstitusion-hüquqi məsuliyyəti (onun 

konsepsiyası, hüquqpozmanın tərkibi, təsnifat 

əlamətləri və s.) vəzifəli şəxs tərəfindən törədi-

lən hüquqpozuntusunun hüquqi faktlar əsasında 

yaranmış qoruyucu hüquqi münasibətlər kimi 

təsvir edilmişdir. Təqsir vəzifəli şəxsləri konsti-

tusion-hüquqi məsuliyyətə cəlb etmək üçün hər 

zaman lazım olan bir şərt deyil. Belə məsuliy-

yət həm vəzifəli şəxslər, həm də kollegial orqa-

nın vəzifəli şəxsləri və bütövlükdə dövlət üçün 

əlverişsiz nəticələrin yaranması ilə müəyyən 

edilə bilər [11, s.17]. Ümumi dövlət və hüquq 

nəzəriyyəsində Rusiyanın timsalında konstitusi-

ya məsuliyyətinin əsas növlərinin təsnifatı aşa-

ğıdakı kimi verilmişdir: 

1) Rusiya Federasiyasının konstitusiya sis-

teminin əsaslarının pozulması; 

2) insan və vətəndaşın şəxsi hüquq və 

azadlıqlarının pozulması; 

3) insan və vətəndaşın siyasi hüquq və 

azadlıqlarının pozulması; 

4) insan və vətəndaşın sosial-iqtisadi hü-

quq və azadlıqlarının pozulması; 

5) dövlət və yerli hakimiyyət orqanları tə-

rəfindən qanunun ciddi şəkildə pozulması və s. 

[31, s.237-238]. Bu təsnifat göstərir ki, konsti-

tusiya məsuliyyəti dövlətin konstitusiya siste-

minin və konstitusiyada təsbit edilmiş insan və 

vətəndaşın hüquq və azadlıqlarının pozulması 

nəticəsində yaranır. Fikrimizcə, konstitusion-

hüquqi məsuliyyətin xüsusi növ kimi fərqlən-

məsinin əsas səbəbi bu məsuliyyəti daşıyan 

subyektlər dairəsinin dövlət hakimiyyəti və 

dövlət idarəetmə səlahiyyətinə malik olmasıdır. 

Hüquq ədəbiyyatının təhlili göstərir ki, konsti-

tusion-hüquqi məsuliyyətin elmi konsepsiyası-

na dair fikirlər birmənalı deyildir [23, s.22-25; 

24; 26, s.215; 28, s.281].  

Prof. Ə.H.Rzayevin fikrincə, məsuliyyət 

siyasi, mənəvi, hüquqi və konstitusiya məsuliy-

yətinə bölünür. Məsuliyyətin tərkibinə: məsu-

liyyətin ilkin şərti, onun predmeti, məzmunu 

daxildir. Məsuliyyətin zəruri elementlərindən 

biri onun həmişə nəyəsə cavab verməsini əks 

etdirən məsuliyyətin predmetidir. Bu baxımdan 

hüquqi məsuliyyət - hüquq pozuntularına yol 

verdiyinə görə; siyasi məsuliyyət - müəyyən 

olunmuş siyasi məqsəddən, proqramdan və baş-

qa siyasi təlimatlardan kənara çıxmağa görə; 

mənəvi - əxlaqa zidd əmələ görə cəlb olunur [9, 

s.365-366]. Konstitusion məsuliyyət hüquqi 

məsuliyyətin digər növlərininin inkişafı və for-

malaşması üçün əsas bazisdir [27, s.52]. Kons-

titusion-hüquqi məsuliyyətə hüquqi məsuliyyə-

tin digər növləri kimi, konstitusiya hüquq nor-

malarını pozduğuna görə hüquq pozan üçün 

mənfi nəticələr doğuran tənbehin elementləri 

mənsubdur. Bu tənbeh həmişə dövlət-hakimiy-

yət məcburetmə təbiətinə malikdir [30, s.12]. 

A.A.Kondraşyev yazır ki, məsuliyyət insti-

tutu konstitusion hüquqda hüquqi mahiyyətinə 

görə iki müxtəlif tərəflərə malikdir: "hüquq po-

zulmalarına görə məsuliyyət və siyasi məsuliy-

yət" [23, s.22-25]. İ.A.Kravets konstitusiya hü-

ququnda "siyasi məsuliyyət" termini ilə yanaşı 

"hüquqi məsuliyyət" terminindən də istifadə et-

məyi təklif edir. Müəllifin fikrincə, onlar müx-

təlif təbiətə, məqsədlərə, əsaslara və həyata 

keçrilmə qaydasına malikdirlər [25, s.404]. Bə-

zi müəlliflər isə hesab edirlər ki, konstitusion-

hüquqi məsuliyyət hüquqi məsuliyyətin, siyasi 

məsuliyyət isə sosial məsuliyyətin müstəqil nö-

vüdür. Hüquqi məsuliyyət sosial məsuliyyətə 

aid olduğuna görə, onun siyasi məsuliyyətlə 

həm ümumi, həm fərqli cəhətlərini qeyd etmək 

olar. Prof. A.M.Qasımovun fikrincə, sosial mə-

suliyyət sosial əlaqə və münasibətlərin ayrı-ayrı 

subyektlərinin davranışının ictimai-zərərli (anti-

sosial) kimi tanınmasından (qiymətləndirilmə-

sindən) və onlara fəal müqavimət göstərilmə-

sindən, yəni sosial kənara çıxan davranışlı şəxs-

lərə qarşı onların iradə və istəklərinin əleyhinə 

olaraq ictimai qaydanı (hüquq qaydasını) müha-

fizə etmək və ictimai münasibətlər sisteminin 

normal fəaliyyətini təmin etmək məqsədi ilə 

xüsusi sanksiyaların – cəza tədbirlərinin tətbi-

qindən ibarət olan cəmiyyətin (dövlətin) məq-

sədyönlü fəaliyyətidir [5, s.75].  

N.V.Vitrukun fikrincə, konstitusion-hüqu-

qi məsuliyyət anlayışı hüquqi məsuliyyətin 

müstəqil növü kimi yalnız konstitusiya hüququ-

nun pozulmasına görə tətbiq edilə bilər. Konsti-

tusion-hüquqi məsuliyyətin əsası konstitusion-

hüquqi normaların (konstitusion-hüquqi delikt) 

pozulması, yəni, "konstitusiyada və konstitusi-

ya hüququnun digər mənbələrində olan göstə-

rişlərin, təyinatların icra edilməməsidir" [17, 

s.199]. Müəllif haqlı olaraq Konstitusiyanın 

mühafizəsinin əsas tərkib elementi kimi konsti-

tusion-hüquqi məsuliyyəti seçir. Fikrimizcə, bu 

yanaşma ilk növbədə xalqın iradəsinin ifadəsi 

olan Konstitusiyanın normalarının pozulmasına 

görə konstitusion-hüquqi məsuliyyəti özündə 

ehtiva edir. N.V.Vitrukun fikrincə, məcburi 

qaydada tətbiq olunan konstitusion məsuliyyət 

tədbirləri "bərpaedici-kompensasiya və cərimə 

xarakterli tədbirlərə" təsnif olunurlar [17, 

s.205]. Fikrimizcə, bu mülahizələr məhz dövlət 

qulluqçularının konstitusion-hüquqi məsuliyyə-

tini özündə ifadə edən amillərin əsasını təşkil 

edir. A.M.Boqoleyko Belarus Respublikasının 

timsalında yazır: konstitusion-hüquqi məsuliy-

yət hüquqi məsuliyyətin müstəqil bir növü ola-

raq tanınırsa, konstitusion-hüquqi məsuliyyətin, 

habelə hüquqi məsuliyyətin digər növlərinin 

faktiki və normativ əsaslara malik olduğunu sü-

but etmək; hüquq pozuntusunun obyektinin, ob-

yektiv tərəfinin, subyektinin və subyektiv tərə-

finin meyarlarını müəyyənləşdirmək; Belarus 

Respublikasının qanunvericiliyində konstitusi-

on-hüquqi məsuliyyətin möhkəmləndirilməsi 

hallarını nəzərdən keçirmək lazımdır [14, s.43]. 

Azərbaycan Respublikasının Konstitusiya-

sının 80-ci maddəsi ("Məsuliyyət") ilə məsuliy-

yətin ümumi prinsipləri aşağıdakı kimi müəy-

yən edilmişdir: "Konstitusiyanın və qanunların 

pozulması, o cümlədən Konstitusiyada və qa-

nunlarda nəzərdə tutulan hüquqlardan sui-istifa-

də və ya vəzifələrin yerinə yetirilməməsi qa-

nunla müəyyən edilən məsuliyyətə səbəb olur" 

[1]. Bu normalar dövlət qulluqçularının hüquqi 

məsuliyyətinin konstitusion əsaslarının ümumi 

prinsiplərini müəyyən edir. Fikrimizcə, dövlət 

qulluqçularının konstitusion-hüquqi məsuliyyə-

ti dedikdə, onların xalq qarşısında daşıdığı sosi-

al, siyasi, hüquqi və mənəvi məsuliyyətin 

kompleksi başa düşülür. Nəzərə almaq lazımdır 

ki, dövlət hakimiyyətinin həyata keçirilməsində 

birbaşa iştirak edən hər bir vətəndaş dövlət və 

xalq qarşısında ilk növbədə konstitusion-hüquqi 

məsuliyyət daşıyır [6, s.157].  

Dövlət qulluğu haqqında Azərbaycan Res-

publikası Qanununun 2-ci maddəsində [3] dövlət 

qulluğuna verilmiş anlayışın məzmunundan və 

dövlət qulluğu hüquq münasibətlərinin subyekt-

lərinin əhatə dairəsindən aydın görünür ki, döv-

lət qulluğu sahəsində yaranan hüquq münasibət-

ləri ilk növbədə konstitusion-hüquqi xarakterə 

malikdir. Dövlət qulluqçuları Azərbaycan Res-

publikasının Konstitusiyasına və digər qanunve-

ricilik aktlarına uyğun olaraq dövlətin məqsədlə-

rinin və funksiyalarının həyata keçirilməsi sahə-

sində yol verdikləri hər bir hüquqpozuntusuna 

görə konstitusion-hüquqi məsuliyyət daşıyırlar.   

Fikrimizcə, dövlət vəzifəli şəxslərin - döv-

lət qulluqçularının konstitusion-hüquqi məsu-

liyyətə cəlb edilməsi üçün əsas amillərdən biri 

ondan ibarətdir ki, həmin əmələ görə konstitusi-

ya ilə birbaşa hüquqi məsuliyyət nəzərdə tutul-

muş olsun. Məsələn, Azərbaycan Respublikası 

Konstitusiyasının 68-ci maddəsinin ("Özbaşına-

lıqdan müdafiə və vicdanlı davranış hüququ") 

4-cü hissəsində deyilir ki, "Dövlət, dövlət qul-

luqçuları ilə birlikdə, dövlət qulluqçularının qa-

nuna zidd hərəkətləri və hərəkətsizliyi nəticə-

sində insan hüquq və azadlıqlarına dəymiş ziya-

na görə və onların təminatının pozulmasına gö-

rə mülki məsuliyyət daşıyır" [1].  

Konstitusion-hüquqi məsuliyyət mahiyyə-

tinə görə siyasi, hüquqi və mənəvi məzmuna 

malikdir. Lakin, bu amil konstitusion-hüquqi 

məsuliyyətin müəyyən edilməsi üçün həlledici 

hesab edilmir. Bununla yanaşı ədəbiyyatda düz-

gün olaraq qeyd edilir ki, məsuliyyətin əsas 

növlərindən olan siyasi və mənəvi məsuliyyət 

müasir dövrdə olduqca böyük əhəmiyyət kəsb 

edir [9, s.366]. Prof. Ə.H.Rzayev yazır ki, siya-

si məsuliyyət keçmiş sovet ittifaqında tək parti-

yalı sistem olduğu üçün partiya üzvlərinin mə-

suliyyəti onların tutduğu vəzifəyə uyğun olaraq 

partiya nizamnaməsi ilə tənzimlənirdi. No-

menklaturaya daxil olan rəhbər işçilərin partiya 

və dövlət intizamını pozduqlarına qarşı ciddi 

tədbir görülür, bəzən isə ona siyasi etimadsızlıq 

göstərilirdi. Çox partiyalı sistemdə siyasi vəzifə 

tutan rəhbər işçilərin əksəriyyəti heç bir parti-

yaya mənsub olmadığından onları qulluq fəaliy-

yətinə görə partiya məsuliyyətinə cəlb etmək 

mümkün olmur [9, s.366]. 

Göründüyü kimi bu tip məsuliyyətin əsası 

kimi onun siyasi xarakter daşıması çıxış edir. 

Siyasi məsuliyyət müxtəlif statuslu və səlahiy-

yət hədli dövlət vəzifəli şəxslərin xalq, cəmiy-

yət, dövlət, dövlət hakimiyyəti orqanları qarşı-

sında yaranır və ona edilmiş etibarın itirilməsi 

nəticəsində özünü büruzə verir. Fikrimizcə, 

müasir qanunvericilik baxımından demək olar 

ki, siyasi məsuliyyət dövlətin konstitusiya ilə 

müəyyən edilmiş siyasi məqsədlərinin və funk-

siyalarının icraçısı olan dövlət vəzifəli şəxslərin 

konstitusiyaya zidd hərəkətinin və ya hərəkət-

sizliyinin nəticəsində yaranır. Mahiyyət etibarı 

ilə siyasi məsuliyyət konstitusion xarakteri ilə 

diqqəti cəlb edir və konstitusion məsuliyyətin 

tərkib hissəsi kimi çıxış edir. N.M.Kolosova ya-

zır ki, siyasi məsuliyyət - hakimiyyətin cəmiy-

yət qarşısında öz üzərinə götürdüyü öhdəliklə-

rin, vədlərin və proqramların icrasına görə mə-

suliyyət olaraq, işlərə görə daimi hesabat, öz 

səhvlərinin etirafı və onların fəal təshihi, düzə-

lişidir [22, s.16]. Bu mövqedən görünür ki, 

konstitusion-hüquqi məsuliyyət qarışıq və heç 

də hər zaman hüquqi olmayan xarakterə malik-

dir. Müəyyən mənada M.C.Basiyevin və 

A.M.Saliyevin fikirləri ilə razılaşmaq olar. Mü-

əlliflər hesab edirlər ki, "… hüquqi və siyasi 

məsuliyyət arasında sərhəd bir qədər yayılmış 

şəkildə mövcuddur" [13, s.31]. Eyni zamanda 

elmi dövriyyədə konstitusion məsuliyyətin si-

yasət və siyasi məsuliyyətlə əlaqəsi qeyd olunur 

[20, s.1-8]. Bu meyarlar əsasında hüquq pozun-

tusunun mövcud olmasının və ya mövcud ol-

mamasının müəyyən edilməsinin mümkünlüyü 

haqqında fikirlə razılaşmaq olar. "Qanunsuz 

əməlləri" siyasi məsuliyyətə və konstitusion-

hüquqi məsuliyyətə bölmək olar. N.İ.Yaroşen-

konun fikrincə, konstitusion-hüquqi məsuliyyə-

ti tənzimləyən mövcud qanunvericiliyin mü-

hüm çatışmamazlığı konstitusion deliktin ob-

yektiv tərəfinin qeyri-müəyyən şəkildə forma-

laşdırılmasıdır [35, s.105]. 

Dövlət qulluqçularının konstitusiya məsu-

liyyətinin hüquqi tənzimlənməsi dövlətlərin hü-

quq sistemlərinin xüsusiyyətləri, konstitusiya 

adətləri, məhkəmə təcrübəsi və milli ənənələri-

nin xüsusi çəkisi ilə fərqlənir. Fikrimizcə, kons-

titusion-hüquqi məsuliyyət institutunun struktu-

runda sosial, siyasi, mənəvi və hüquqi ünsürlər 

arasında dəqiq diferensiasiya aparmaq mümkün 

deyildir. Bu amil belə qənaətə gəlməyə əsas ve-

rir ki, dövlət qulluqçularının konstitusion-hüqu-

qi məsuliyyəti yaranmasının əsasları, reallaşma-

sının formaları və subyektlərinin dairəsinin spe-

sifikliyi ilə şərtlənir və özünəməxsus xarakterə 

malikdir [7, s.214]. Dövlət hakimiyyəti səlahiy-

yətli vəzifəli şəxslərin və dövlət orqanlarının 

konstitusion-hüquqi məsuliyyətinə dair norma-

tiv müddəalar Azərbaycan Respublikası Konsti-

tusiyasının konkret maddələrində təsbit edilib-

dir. Konstitusiyada təsbit edilmiş bir sıra nor-

malar dövlət hakimiyyəti bölgüsündə yer tut-

muş, ən yüksək statusa malik dövlət vəzifəli 

şəxslərin və dövlət orqanlarının konstitusion-

hüquqi məsuliyyətini və onun həlli qaydasını 

müəyyən edir. Bu normalara: Azərbaycan Res-

publikası Milli Məclisi deputatlığından məhru-

metmə və Azərbaycan Respublikası Milli Məc-

lisinin deputatlarının səlahiyyətlərinin itirilməsi 

(maddə 89), Azərbaycan Respublikası Konsti-

tusiya Məhkəməsinin təqdimatına əsasən Azər-

baycan Respublikası Prezidentinin impiçment 

qaydasında vəzifədən kənarlaşdırılması; Azər-

baycan Respublikası Prezidentinin təqdimatına 

əsasən hakimlərin vəzifədən kənarlaşdırılması 

(maddə 95), Azərbaycan Respublikası Milli 

Məclisinin buraxılması (maddə 981), Azərbay-

can Respublikası Prezidentinin vəzifədən kə-

narlaşdırılması (maddə 107) [1] kimi müddəala-

rı aid etmək olar. Konstitusion müddəaların təh-

lili və dövlətlərin konstitusiya təcrübəsi göstərir 

ki, dövlət qulluğu sistemində konstitusion-hü-

quqi məsuliyyət həm şəxsi (dövlət başçısının, 

deputatların), həm də kollegial (Nazirlər Kabi-

netinin istefası, Milli Məclisin buraxılması) xa-

rakter daşıyır. 

N.M.Kolosova apardığı təhlillərin nəticəsi 

olaraq belə nəticəyə gəlir ki, ... "özünəməxsus 

konstitusion məcəllə" kimi konstitusion-hüquqi 

məsuliyyət haqqında xüsusi qanunun hazırlan-

ması və qəbul edilməsi məsələsi meydana çıx-

mışdır [21, s.87]. Dövlətdə müəyyən olunmuş 

idarəetmə forması hakimiyyətin ayrılması prin-

sipinin həyata keçirilməsinə, ictimai vəzifə tu-

tan şəxslərin formalaşdırılması qaydasına, səla-

hiyyətlərinə və konstitusion-hüquqi məsuliyyə-

tinə əhəmiyyətli dərəcədə təsir göstərir [11, 

s.24]. Müəlliflərlə razılaşmaqla yanaşı qeyd et-

mək lazımdır ki, bu tip normativ hüquqi aktın 

əsas məqsədi hüquqi məsuliyyətin digər növlə-

rində olunduğu kimi konstitusion-hüquqi məsu-

liyyətə dair normaların, o cümlədən, dövlət qul-

luqçularının konstitusion-hüquqi məsuliyyətinə 

dair normaların konkretləşdirilməsindən, tətbiqi 

üsullarının və metodlarının müəyyən edilməsin-

dən ibarət olmalıdır. 

Nəticə. Aparılmış elmi təhlillərin nəticəsi 

olaraq aşağıdakıları ifadə etmək olar. Konstitu-

sion-hüquqi məsuliyyətin daha çox mövcud ol-

duğu və təzahür etdiyi əsas sahələrdən biri döv-

lət qulluğu sistemidir. Konstitusion-hüquqi mə-

suliyyətin dövlət qulluğu sistemində tətbiqini 

demokratik cəmiyyətin, hüquqi dövlətin müasir 

inkişaf mərhələsi, dövlət hakimiyyətinin islaha-

tı, o cümlədən dövlət qulluğu hüquq institutu-

nun təşəkkülü və inkişafı prosesindən irəli gə-

lən, mühüm əhəmiyyət kəsb edən bir sıra həlli 

zəruri olan problemlərlə əlaqələndirmək olar.  

Dövlət qulluqçularının konstitusion-hüquqi 

məsuliyyətinin tərkib elementlərini aşağıdakı 

kimi qruplaşdırmaq olar:  

- dövlət qulluqçularının konstitusion-hü-

quqi məsuliyyətinin mahiyyəti özündə dövlət 

qulluğu hüquq münasibətlərinin iştirakçıları tə-

rəfindən konstitusion normaların pozulması nə-

ticəsində törədilmiş hüquq pozuntusuna görə 

şəxsə qarşı konstitusion tələblərin həyata keçi-

rilməsi sahəsində yaranan hüquq münasibətləri-

ni ehtiva edir; 

- dövlət qulluqçularının konstitsion-hüqu-

qi məsuliyyətini - konstitusiya hüquq normala-

rının yerinə yetirilməməsi və ya pozulması nəti-

cəsində yaranan hüquq pozuntusuna görə dövlət 

məcburetmə tədbirlərinin tətbiqi və ya hüquq 

pozuntusunun bərpası üçün müəyyən nəticələ-

rin alınmasına yönələn ehtiyac kimi qiymətlən-

dirmək olar; 

- dövlət qulluqçularının konstitusion-hü-

quqi məsuliyyəti – dövlət qulluğu hüquq müna-

sibətlərinin subyektlərinin davranışlarına qarşı 

konstitusiya hüquq normalarında təsbit edilmiş 

sanksiyaların tətbiqi ilə ifadə edilən, həmin sub-

yektlərin öz vəzifələrini pozduqları halda döv-

lətin onlara qarşı cavab tədbiri formasıdır; 

- dövlət qulluqçularının konstitusion-hü-

quqi məsuliyyəti özündə hüquqi və siyasi mə-

suliyyətin əlamətlərini qeyri-dəqiq formada ifa-

də edir, müəyyən siyasi vəziyyətlərin aradan 

qaldırılmasına yönəldilmiş təşkilati və nüfuzlu 

tədbirləri əks etdirir; 

- dövlət qulluqçularının konstitusion-hü-

quqi məsuliyyəti - hüquqi məsuliyyətin nisbə-

tən yeni institutudur, bu hüquqi təsisatın möv-

cudluğu qismən konstitusiya hüquq normaların-

da, daha çox isə konstitusiya hüquqi doktrinada 

və məhkəmə təcrübəsində ifadə edilir. Müasir 

konstitusiya qanunvericiliyinin əsas vəzifəsi bu 

institutun hüquqi və siyasi komponentlərini in-

kişaf etdirməkdən və konstitusion-hüquqi mə-

suliyyətdə optimal birləşdirməkdən ibarətidr; 

- dövlət qulluqçularının konstitusion-hü-

quqi məsuliyyəti özünəməxsus imtiyazlı xarak-

terə malikdir. Bunun mahiyyəti ondan ibarədir 

ki, hüquqpozuntusu törətmiş şəxsin (orqanın) 

konstitusion-hüquqi məsuliyyətə cəlb edilməsi 

haqqında dövlət səlahiyyətli şəxs (orqan) qərar 

qəbul etmək qabiliyyətinə malikdir; 

- dövlət qulluqçularının konstitusion-hü-

quqi məsuliyyəti onların hüquqi statusu ilə bila-

vasitə bağlıdır. Onların konstitusion-hüquqi 

məsuliyyəti konstitusiya hüquqpozuntusunun 

tərkib elementləri mövcud olduqda yaranır. Bu-

rada obyekt, subyekt və qanunvericiliklə tən-

zimlənən və qorunan konstitusiya hüquq müna-

sibətlərinə qarşı hüquqazidd davranış və mənfi 

təsirlər arasında səbəbli əlaqə mövcuddur. 

Konstitusion-hüquqi məsuliyyətin siyasi məsu-

liyyətdən fərqli xüsusiyyəti ondan ibarətdir ki, 

konstitusion-hüquqi məsuliyyət mövcud qanun-

vericiliyin pozulduğu xüsusi hallarda məhkəmə 

qaydasında əmələ gəlir. Siyasi məsuliyyət isə 

siyasi və sosial vəziyyətlə və məqsədəuyğun-

luqla müəyyənləşdirilir, ciddi məsuliyyət şərtlə-

ri və prosedur qaydalar olmadan əmələ gəlir; 

- dövlət qulluqçularının konstitusion-hü-

quqi məsuliyyətinin məqsədi konstitusiya qay-

dalarını təmin etməkdən, qanunun aliliyinə ria-

yət etməkdən, onun pozulmasını və konstitusi-

ya hüquqi normaları pozan hərəkətlərə (qərarla-

ra) görə vəzifəli şəxsləri ədalətli ittiham etmək-

dən ibarətdir; 

- konstitusion normaların hüquqi statusu-

na dair normativ və elmi müddəalar belə qənaə-

tə gəlməyə əsas verir ki, xalqın qəbul etdiyi 

konstitusiyanın normalarına riayət etmək, onla-

rın icrasını səmərəli yerinə yetirmək dövlət və-

zifəli şəxslərin - dövlət qulluqçularının əsas və-

zifə borcu olduğuna görə, həmin öhdəliklərin 

pozulması ilk növbədə onların konstitusion-hü-

quqi məsuliyyətini şərtləndirir; 

- konstitusion hüquq pozuntuları əsasən 

dövlət vəzifəli şəxslərin - dövlət qulluqçularının 

konstitusion normalara zidd fəaliyyətinin nəti-

cəsində törənir. Dövlət qulluqçuları tərəfindən 

konstitusion-hüquqi normaların pozulması on-

ların konstitusion-hüquqi məsuliyyətinin yaran-

masına səbəb olur; 

- dövlət qulluqçularının konstitusion-hü-

quqi məsuliyyəti dedikdə, onların xalq qarşısın-

da daşıdığı sosial, siyasi, hüquqi və mənəvi mə-

suliyyətin kompleksi başa düşülür. Nəzərə al-

maq lazımdır ki, dövlət hakimiyyətinin həyata 

keçirilməsində birbaşa iştirak edən hər bir və-

təndaş dövlət və xalq qarşısında ilk növbədə 

konstitusion-hüquqi məsuliyyət daşıyır; 

- nəzəri müddəalar belə qənaətə gəlməyə 

əsas verir ki, dövlət vəzifəli şəxslərin - dövlət 

qulluqçularının konstitusion-hüquqi məsuliyyə-

ti sosial, siyasi, hüquqi və mənəvi məsuliyyətin 

kompleksi kimi çıxış edir; 

- siyasi məsuliyyət müxtəlif statuslu və 

səlahiyyət hədli dövlət vəzifəli şəxslərin xalq, 

cəmiyyət, dövlət, dövlət hakimiyyəti orqanları 

qarşısında yaranır və ona edilmiş etibarın itiril-

məsi nəticəsində özünü büruzə verir. Fikrimiz-

cə, müasir qanunvericilik baxımından demək 

olar ki, siyasi məsuliyyət dövlətin konstitusiya 

ilə müəyyən edilmiş siyasi məqsədlərinin və 

funksiyalarının icraçısı olan dövlət vəzifəli 

şəxslərin konstitusiyaya zidd hərəkətinin və ya 

hərəkətsizliyinin nəticəsində yaranır. Mahiyyət 

etibarı ilə siyasi məsuliyyət konstitusion xarak-

teri ilə diqqəti cəlb edir və konstitusion məsu-

liyyətin tərkib hissəsi kimi çıxış edir. 

Резюме 

 

Орудж Мамедов 

 

Составные элементы конституционно-правовой ответственности государственных 

служащих: научно-теоретический и концептуальный подход 

 

В статье анализируются составные элементы конституционно-правовой ответственности 

государственных служащих. В статье обобщены научно-теоретические положения о станов-

лении конституционно-правовой ответственности государственных служащих, изложены 

конституционные основы ответственности государственных служащих, дифференцированы 

составные элементы конституционно-правовой ответственности государственных служащих 

и выражена современная научно-теоретическая концепция. 

В статье показано, что одной из основных областей наибольшего распространения и 

проявления конституционно-правовой ответственности является система государственной 

службы. Государственные служащие в соответствии с конституцией несут конституционно-

правовую ответственность за правонарушения, совершенные при реализации целей и функ-

ций государства. Конституционная ответственность государственного служащего объединя-

ет политические, правовые и моральные аспекты. 

Одной из характерных черт привлечения государственных служащих к конституционно-

правовой ответственности является предусмотренные непосредственно в конституции пра-

вовой ответственности за данное правонарушение. 

В конце изложена современная теоретическая концепция, охватывающая вопросы отно-

сительно составных элементов конституционно-правовой ответственности государственного 

служащего. 

Ключевые слова: государственная служба, государственный служащий, конституци-

онно-правовая ответственность 

Summary 

 

Oruj Mammadov 

 

Components of the civil servants’ constitutional-legal responsibility:  

scientific-theoretic and conceptual approach 

 

In the article, components of thecivil servants’constitutional-legal responsibility are analyzed. 

In the article, progress of thecivil servants’ constitutional-legal responsibility is generalized, consti-

tutional basis ofcivil servants’ responsibility is commented, the features characterized components 

of thecivil servants’ constitutional-legal responsibility aredifferentiated and its modern, scientific-

theoretic conception is indicated. 

It is showed from the article, the one of the main areas where constitutional-legal responsibility 

exists is the civil service system. Civil servants are subject to constitutional-legal responsibility for 

the offense while they carry out the purposes and function of the state according to the Constitution. 

The civil servants’ constitutional-legal responsibility combines political, legal and moral aspects. 

One of thecharacteristic features for involvement of civil servants into constitutional-legal 

proceedings is showing of the legal responsibility in the Constitution. 

Finally, modern-theoretic conception that covers the issues about the components of the civil 

servants’constitutional-legal responsibility is indicated. 

Keywords: civil service, civil servant, constitutional-legal responsibility 


